
Hafnarfirði, 20. nóvember 2019 

Málsnr. 1911036 

Efni: Svar við fyrirspurnum foreldraráðs Hafnarfjarðar 

i. Hver er staða mála varðandi tillögur starfshóps um forvarnir? Er komin aðgerðaráætlun? 

ii. Hver er staðan hjá Tónlistarskóla Hfj. - eru biðlistar? Hvaða skólar eru komnir með slíka kennslu í 

sitt nærumhverfi? 

iii. Hver er staða mála varðandi Götuvitann, hve oft í viku - stendur til að fjölga t.d. í tengslum við 

skólaböll/viðburði 

 

Fræðsluráð vísar fyrirspurnum foreldraráðs Hafnarfjarðar til mennta- og lýðheilsusviðs. 

___________________________________________________________________________ 

Hver er staða mála varðandi tillögur starfshóps um forvarnir? Er komin aðgerðaráætlun? 

Eftirfarandi tillögur komu fram í skýrslu forvarnahóps. Vinna er hafin í nokkrum málum: 

1. Endurskoða forvarnarstefnu Hafnarfjarðarbæjar.  

Verið að skoða hvernig þessi vinna tengist vinnu við menntastefnu Hafnarfjarðar. Hvort 

þetta sé hluti af henni, undirstefna eða sjálfstæð stefna. Enn óljóst en ljóst er að í vinnan 

við menntastefnu  Hafnarfjarðar verður mótuð leið til að vinna áfram forvarnastefnu á 

einn eða annan hátt.  

 

2. Móta heildstæða stefnu í lífsleiknikennslu hjá Hafnarfjarðarbæ. 

Ekki hefur verið unnið að þessu máli enn sem komið er. Stefnan er að vinna með 

skólastjórnendum og kennurum. Málið verður á dagskrá skólastjórafundar í desember og 

tillaga um að þróunarfulltrúi grunnskóla vinni með skólunum að þessum málum. Hér að 

neðan má sjá skiptingu fræðslunnar eins og hún er sett upp í dag í Hafnarfirði.  

 

 

 

Stefna um forvarnir, gerð skólastarfsviðmiða, gengur út frá ákveðnum grunnforsendum eða 

vinnubrögðum sem kynna má sem þríþætt ferli: 

a) Skrifstofa mennta- og lýðheilsusviðs leggur til almenn skólastarfsviðmið á hverju 

forvarnarsviði – unnin í samráði við forvarnaraðila og skólasamfélagið sjálft. 

b) Starfsfólk skrifstofu mennta- og lýðheilsusviðs veitir stuðning við gerð forvarnaráætlunar sem 

hver skóli (endur)gerir á grundvelli starfsviðmiðanna.  

c) Hver skóli útfærir skólastarfsviðmið forvarna með gerð árlegrar forvarnaráætlunar og 

útfærir forvarnarferla (starfsskýrsla) og mótar forvarnarkennslu (skólanámskrá) við sínar 

sérstöku aðstæður og kynnir foreldrum árlega (starfsáætlun).  

 

Hver skóli útfærir fastar forvarnir í námskrár einstakra bekkja (árganga) grunnskólans. Forvarnir skulu 

vera hluti af kennslu í hverjum einasta bekk. Nákvæmlega hvað (inntakið) og hvernig (skipulagið og 

vinnubrögðin) er sett í hendur starfsfólks hvers skóla undir stjórn skólastjórnenda í samspili við 

skólaþjónustu sveitarfélagsins. Meginhugmyndin er að fastir forvarnarþættir í hverjum árgangi verði 

skilgreindir í skólanámskrá en tilfallandi forvarnarfræðsla geti ýmist verið skráð fyrirfram í námskrá 

eða ekki. Hér neðar er sýnd  sniðtafla sem er hugsuð til að skilgreina áherslur í forvarnarkennslu 

einstakra árganga. Forvarnakennsla er hluti af lífleiknikennslu sem einskorðast þó ekki við 

námsgreinina lífsleikni samkvæmt viðmiðunarstundartöflu heldur miðast við víðara starf innan 

skólanna allra.  

Tafla 1: Forvarnir í skólastarfi og skólanámskrám grunnskóla 

 Ofbeldisvarnir Lýðheilsa Sjálfsrækt Vímuvarnir Öryggisvarnir Heilsueflandi 

þættir  

1. 

bekkur 

xx 

xx 

xx 

xx 

xxx 

xxx 

xxx 

xxx 

xx 

xx 

xx 

xx 

x 

x 

x 

x 

x 

xxx 

xxx 

xxx 

xxx 

 

2. 

bekkur 

 

3. 

bekkur 

 

4. 

bekkur 

 

5. 

bekkur 

xxx 

xxx 

xxx 

xx 

xx 

xx 

xx 

xx 

xx 

x 

x 

x 

xx 

xx 

xx 

 

6. 

bekkur 

xx 

xx 

 

7. 

bekkur 

 

8. 

bekkur 

x 

x 

x 

xxx 

xxx 

xxx 

xxx 

xxx 

xxx 

x 

x 

x 

 

9. 

bekkur 

 

10. 

bekkur 

 

Skýringar: x=minnst áhersla, xx=meiri áhersla, xxx=mest áhersla 

 

Taflan leggur ákveðnar meginlínur um forvarnir í skólastarfi sem hver skóli útfærir frekar. Í byrjun 

grunnskólans sé mest áhersla á lýðheilsu og öryggi í skólum en minna á geðvernd, vímuvarnir og 

ofbeldisvarnir. Við miðbik grunnskólans sé mest áhersla á ofbeldisvarnir og í vaxandi mæli á vímuvarnir 

en áherslan minnkar á lýðheilsu og öryggismál. Við lok grunnskólans færist áherslan á vímuvarnir og 

sjálfsrækt en minni áhersla er á ofbeldis- og öryggisvarnir.  

 
 

3. Móta stefnu í málefnum hinsegin barna. 

Ekki hefur farið fram sérstök stefnumótun varðandi grunnskólanemendum en erindið gæti 

meira átt við málefni fjölskyldu- og barnamálasviðs en mennta- og lýðheilsusvið. En það 

eru fræðsla í gangi til allra 8. bekkinga í Hafnarfirði árlega og þeim og fjölskyldum þeirra 

stendur til boða ókeypis ráðgjöf hjá Samtökunum 78 um það hvað eina sem þær telja sig 

hafa þörf fyrir. Starfsfólk grunnskóla hefur fengið sérstaka fræðslu í viðfangsefninu. Á þann 

hátt má telja að unnið er eftir ákveðnu skipulagi innan mennta- og lýðheilsusviðs sem miði 

að ákveðinni þjónustu við þennan hóp út frá almennum sjónarmiðum. 

 

4. Kortleggja/greina betur börn í áhættuhópum.  

Hér er verið að vinna gögn sem tengjast iðkendum sem nýta sér frístundastyrk og óskað 

hefur verið eftir gögnum frá Rannsóknum og greiningu varðandi börn af erlendum 

uppruna. Auk þess sem samstarfhópurinn „Þorpið“, sem er hluti af samstarfsverkefninu 

við lögreglu höfuðborgarsvæðisins, hefur skoðað sérstaklega hverfi í bæjarfélaginu sem 

þurfa frekari stuðning vegna hópa í áhættu. Sú vinna er hafin.  

 

5. Styrkja tómstundamiðstöðvar.  

Ákveðið hefur verið að lengja opnunartíma tómstundaheimila á sumrin og verður nú opið 

á sama tíma og skólinn er opinn, þetta er tilgreint í nýrri fjárhagsáætlun fyrir 2020. Hér 

mun starfstíminn lengjast, starf hefst fyrr að hausti og verður fram að skólalokum í júní. 

Hér er verið að tryggja framboð af uppbyggilegum tómstundum í nærumhverfi barnanna 

í öruggu umhverfi. Vinna er hafin hjá deildarstjórum tómstundamiðstöðva varðandi leiðir 

til að tryggja að starfið sem fram mun fara í vor tengist börnunum beint og að á vorin séu 

aðrar áherslu s.s. útivera, leikir og hreyfing auðveldari í starfsemi félagsmiðstöðva en yfir 

vetrartímann.   Hluti af þróunarsjóði 2020 er ætlaður sem þróunarsjóður tómstunda. 

Verið er að vinna að verklagi við úthlutun úr honum 

 

6. Auka þarf samstarf heimila og skóla.  

Samstarf heimilis og skóla er margs konar. Gerist mest í daglegum samskiptum og á að 

vera þannig. Skólar eru með margs konar reglur og tengslaleiðir til foreldra sem nýttir eru 

eftir þörfum og aðstæðum hverju sinni. Kennarar grunnskólanna hafa óskað eftir 

sérstökum samskiptareglum um samstarf heimilis og skóla. Í þeim tilgangi var stofnaður 

starfshópur á sínum tíma til að skoða það mál. Starfshópurinn hefur ekki lokið störfum en 

til eru drög að samskiptareglum sem eiga eftir að fara í umsagnarferli. Ekki er ljóst hvenær 

það gerist en verið er að skoða það mál. Áskorunin er: Er hægt að búa til almennar 

samskiptareglur sem eru nægilega fullnægjandi, þ.e. það þurfi ekki stöðugt að uppfæra 

þær út frá „nýjum aðstæðum“ sem stöðugt koma upp. Þess er vænst að þessu verkefni 

ljúki á skólaárinu 2019-2020. 

 

7. Að til verði þverfaglegur hópur aðila sem fylgja eftir þeim áherslum sem lagt er til með 

skýrslu þessari.  

Hópurinn hefur ekki verið stofnaður enn sem komið er en það stendur til. 

 

8. Hver er staðan hjá Tónlistarskóla Hfj. - eru biðlistar? Hvaða skólar eru komnir með slíka 

kennslu í sitt nærumhverfi? 

 

Yfirlit yfir tónlistarkennslu sem kennd er í grunnskólum á skólatíma nemenda í húsnæði 

grunnskólanna:  

  

Blásarafornám allir skólar: 

Blásarafornám í Áslandsskóla 2x í viku  5 nemendur 

Blásarafornám í Hraunvallaskóla 2x í viku 5nemendur 

Blásarafornám í Hvaleyrarskóla 2x í viku 5 nemendur 

Blásarafornám í Lækjarskóla 2x í viku 3 nemendur 

Blásarafornám í Setbergsskóla 2x í viku 5 nemendur 

Blásarafornám í Víðistaðaskóla 2x í viku 5 nemendur 

Blásarafornám í Víð-Eng 2x í viku 5 nemendur 

Blásarafornám Öldutúnsskóla 2x í viku 6 nemendur 

  

Forskóli allir skólar: 

Forskóli í Hraunvallaskóla 2x í viku, 13 nemendur 

Forskóli í Lækjarskóla 1x viku 10 nemendur 

Forskóli í Setbergsskóla 2x í viku 8 nemendur 

Forskóli Engidalsskóla 2x í viku 4 nemendur 

Forskóli í Öldutúnsskóla 1x í viku 8 nemendur 

Kennsla í Skarðshlíðarskóla 

2 nemendur 1 klst á viku 

4 nemendur 2 klst á viku 

5 nemendur 3 tímar á viku 

  

Kennsla í Öldutúnsskóla 

7 nemendur 7 tímar á viku 

5 nemendur 2,5 tímar á viku 

3 nemendur 1,5 tímar á viku 

  

Kennsla í Engidalsskóla 

Þröstur með 2 nemendur 1 tími á viku 

  

Kennsla í Lækjarskóla 

2 nemendur 1 tími á viku 

  

Kennsla í Hraunvallaskóla 

3 nemendur, 1,5 tími á viku 

  

Kennsla í Setbergsskóla 

3 nemendur 1, 5 tími á viku 

  

Kennsla í Hvaleyrarskóla 

1 nemanda 0,5 tími á viku 

 

9. Hver er staða mála varðandi Götuvitann, hve oft í viku - stendur til að fjölga t.d. í 

tengslum við skólaböll/viðburði? 

 

Götuvitinn er forvarnarstarf á vegum Hafnarfjarðarbæjar og er í samstarfi við 

foreldraröltið. Hlutverk Götuvitans er að sinna leitarstarfi og miðar að því að finna þá 

unglinga sem teljast til áhættuhóps og aðstoða þá. Starfið fer aðallega fram eftir að 

útivistartíma barna er lokið á föstudagskvöldum og þegar stærri viðburðir eru. Tveir 

starfsmenn félagsmiðstöðva sinna þessu verkefni og er einn til vara. Þau hafa til umráða 

bíl og síma. 

Fyrir ári síðan var farið einu sinni í mánuði út á föstudagskvöldum eftir að 

félagsmiðstöðvarstarfinu lauk og stundum þegar stærri viðburðir voru eins og 

grunnskólahátíð og Flensborgarböll. Starfsmenn voru með síma á bakvakt hin 

föstudagskvöldin yfir vetrartímann. Bakvakt þýðir að fái þau erindi s.s. frá foreldrarölti um 

hópasöfnum eða eftirlitslaust heimapartý þá fara þau á stúfana eftir að vakt í 

félagsmiðstöð lýkur. Skýrslu er skilað til íþrótta- og tómstundafulltrúa sem vinnur úr þeim 

og metur hvort og hvaða mál eða upplýsingar fara til lögreglu, barnaverndar, 

námsráðgjafa, foreldrarölt, skólastjóra, bæjaryfirvalda og deildarstjóra 

tómstundamiðstöðva. 

Um mitt síðasta haust 2018 jókst starfsemin að óskum foreldraráðs Hafnarfjarðar þannig 

að reiknað er með að þau séu á vakt minnst tvo daga í mánuði og með bakvakt alla 

föstudaga. Starfsmenn gera plan og bæta við dögum sé þess óskað af hendi 

félagsmiðstöðva eða íþrótta- og tómstundafulltrúa. 

  

 

 

Unnið af:  

 
Fanney Dóróthe Halldórsdóttir sviðsstjóri mennta- og lýðheilsusviðs. 

 

 

 

______________________________ 

Geir Bjarnason íþrótta- og tómstundafulltrúi. 

 

 

________________________________ 

Vigfús Hallgrímsson þróunarfulltrúi grunnskóla. 


